
wa watu wa Marekani kupitia Shirika la Misaada la 
Marekani (USAID) na kuwezeshwa na Creative Associates 
International.Yaliyomo katika kitabu hiki yanatokana 
na mwandishi na mchapishaji wake na hayawakilishi 
maoni na msimamo wa USAID wala Serikali ya Marekani.

Haki  zote zimehifadhiwa. Hairuhusiwi  kuiga, kunakili, 
kutafsiri,kupiga chapa kitabu hiki au sehemu yake kwa njia 
yoyote ile bila ya idhini ya 21st Century Basic Education 
Program(TZ21).

Katika Mto Zingwezingwe aliishi chura na watoto 
wake sita. 

     



2 3

Kila asubuhi mama chura huondoka nyumbani. 
Anakwenda kuwatafutia chakula watoto wake.

          



2 3

Chura anaporudi huwapa chakula watoto wake na 
kulala. 

Siku moja mama chura aliondoka asubuhi na 
mapema. 

Baada ya kuondoka, ng’ombe alipita karibu na 
makazi yao. 

Bila kukusudia ng’ombe aliwakanyaga watoto 
watatu wa chura, wakafa.

Mama chura aliporudi, aliwasalimu wanawe, 
“Habari za kutwa?”

Watoto walijibu, “Mbaya  mama.” 
“Kwa nini?”aliuliza mama chura.

           



8 9

“Hapa alipita mnyama mkubwa akawakanyaga 
wenzetu watatu, wakafa.” walieleza watoto.

         



10 11

Mama chura alitaka kujua ukubwa wa mnyama 
huyo. 
Alijitunisha halafu akawauliza wanawe, “Je, 
alikuwa kama hivi?”
         



10 11

Watoto walimjibu,“Alikuwa zaidi ya hapo, mama.” 
         



12 13

Mama chura alijitunisha zaidi na kuwauliza tena 
wanawe,  “Kama hivi?” 
Watoto wakamjibu, “Mama hata ukijitunisha vipi 
hutafikia ukubwa wake.”         

Mama chura hakukubali. Akajaribu kujitunisha 
tena na tena,   “Hivi je?” aliuliza. Pale pale mama 
chura alipasuka na kufa. 

Maswali ya Ufahamu
1.Chura na wanawe waliishi wapi?
2.Kwanini mama chura alikuwa akiondoka asubuhi?
3.Nini kilisababisha kifo cha watoto wa chura?
4.Kwa nini Chura aliamua kujitunisha? je ulikuwa uamuzi
   wa busara? kwa nini?
5.Hadithi hii ina mafunzo gani?

Msamiati
Eleza maana ya maneno haya:
1.Tunisha
2.Pasuka 
3.Makazi
4.kusudia
5.Kutwa
Jaza herufi zinazokosekana katika maneno yafuatayo.
1.W_naw_
2.K_ny_ga
3.Kar_b_
4.Ch_r_
5.M_ _ azi
Tafuta maneno kumi kutokana na chati hii.

